
কৌতুকাবহ ভ্রম।
২১


প্রবেশ করিয়া প্রথমতঃ মহিলাকে অপমান জনক বচনে ভর্ৎসনা করিতে লাগিলেন। এদ্রিয়ানা বারবধূর মুখে স্বামির যে উন্মাদপবাদ শুনিল অকস্মাৎ এই কর্কশ বচন প্রয়োগে তাহাতে বিশ্বাস করিল, বিশেষতঃ তাহার স্বামির সমানাকার কনিষ্ঠ আন্তিফোলস্ তাহার সহিত ভোজন করিতে২ বারবার কহিয়াছিলেন আমি তোমার পতি নহি এফিসস্ নগরে অদ্য পদাপর্ণ করিয়াছি, সেই সকল কথা স্মরণ পথে প্রকাশমান হওয়াতে অসংশয় হইয়া স্থির করিল স্বামী যথার্থ উমাদ গ্রস্ত হইয়াছেন বটে। অতএব কারারক্ষককে আরোপিত ঋণের মুদ্রা প্রদান পুরঃসর বিদায় করিয়া ভৃত্যদিগকে আজ্ঞা করিল রঞ্জু দ্বারা করদ্বয় বন্ধন পূর্বক কর্ত্তাকে এক তিমিরাবৃত আগারে বদ্ধ করিয়া রাখ, এবং তাহার চিকিৎসার নিমিত্ত ভিষক্দিগকে আহ্বান করিয়া পাঠাইল। তাহার স্বামী এই অলীকাপবাদে যত আক্রোশ প্রকাশ করিতে থাকিলেন বাটীস্থ লোকেরা ততই উন্মাদ কল্পনা করিয়া পরস্পর কহিতে লাগিল বায়ুর কি বিচিত্রা গতি, তাদৃশ প্রভু ক্ষণ মধ্যে এপ্রকার বিকৃত ভাবাপন্ন হইলেন। দ্রুমিও দাস এই সময়ে সদনে আসিয়া উপস্থিত হওত প্রভুর দুরবস্থাবলোকনে সকলকে তিরস্কার ও তাহার কথার পোষকতা করাতে ভৃত্যবর্গ তাহাকেও উন্মাদ গ্রস্ত স্থির করিয়া বন্ধন করিল।

 এদ্রিয়ানা কান্তকে কারাবদ্ধ করিয়া গৃহ কর্ম্মে গমন করিলে কিয়দ্ঘটিকানন্তর এক জন কিঙ্কর স্থানান্তর হইতে আগমন পূর্ব্বক নিবেদন করিল প্রভু বন্ধনালয় হইতে পলায়ন করিয়া দ্রুমিও সহ রাজ পথে ভ্রমণ করিতেছেন, আর তাহাদের হস্তে বন্ধন নাই। এদ্রিয়ানা এই কথা শ্রবণে সাতিশয় উদ্বিগ্ন হইল এবং ব্যস্ত সমস্ত হইয়া স্বীয় সহোদরা ও কতিপয় ভৃত্য সমভিব্যাহারে তাহাকে ধৃত করিতে দ্রুত গমন করিল। তাহারা এক ধর্ম্মশালার দ্বারে উত্তীর্ণ হইয়া অনতি দূরে দেখিতে পাইল আন্তিফোলস্, দ্রুমিও দাস

		 এই পাতা শেষ সম্পাদিত হয়েছে ১১:২২টার সময়, ১ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

